
51. AL-DZARIYAT (ANGIN KCANG) 
Suet ke-51: 30 ayat 

 

Ngen madeak gen Allah da Paling memu-ak 
kulo paling Penyayang  

1. Demi (angin) ge temerbangkan debu 
ngen sekuat-kuat. 

2. Ngen bun gi kemandung ujan. 

3. Ngen kapal-kapal gi elayar ngen mu’eak. 

4. Ngen (malaikat-malaikat) gi mageak-
mageak urusan. 

5. Sebeneane jano gi jenanjei ngenko pasti 
benea. 

6. Ngen sebeneane  (bilei) pembalasan pasti 
tejijei. 

7. Demi langet gi temuan dalan-dalen 

8. Sebenea ko benea-benea lem keadaan 
berbeda-beda pendapet. 

9. Be gi palingkan kunci ngen si (rosul ngen 
Al-Qur’an) tun gi bi paling. 

10. Tekutukba tun-tun gi deo ngike. 

11. (Do’oba) gi tun-tun tebenem 
lemkebodongan igei lalai. 

12. Udi temenye “tengenkah pembalasan o?” 

13. (Bilei pembalasan o adeba) pada bilei 
tengen nasab nak das opoi nerako. 

14. (Binadeak ngen udi) “keding azabnu o, 
dioba azab gi bi o ko minai supayo 
genacang”. 

15. Sebeneane tun-tun gi betaqwa ade nak 
lem taman-taman (surgo) ngen matei bio- 
matei bio. 

16. Samea mak jano gi melei ngen udi kunai 
Tuhan udi. Sebeneane udi se atio nak 
dunio adeba tun-tun gimenea baik. 

17. Udi didik mieu tidua nak wakteu kelmen. 

18. Ngen nak akhir-akhir kelmen udi 
memohan apun (ngen Allah). 

19. Ngen padoharto-harto udi ade hak untuk 
tun miskin gi minai ngen tun miskin gi 
coa dapet kebahagiaan. 

20. Ngen nak bumei o tedapet tando-tando 
(kekuasaan Allah) bagei tun-tun gi yakun. 

21. Ngen (jgo) pado direinu dewek. Mako 
janokah ko coa memperhatikan? 

22. Ngen nak lenget tedapet (sebab-sebab) 
rezkinu ngen tedapet (pulo) jani gi 
jenajeikan padonu. 

23. Mako demi Tuhan lenget ngen bumei, 
sesungguhne gi jenanjeikan adeba benea-
benea (akan tejijei) awei penede’a akan gi 
ko nadiak. 

24. Sudokah sapei padonu (Muhammad) 
cerito temeu Ibrahim (malaikat-malaikat) 
gi  nak mulyakan? 

25. (Ngat ba) ketiko udi masuk ke plabeine 
lalu mengadeakan “salaman” Ibrahim 
jenawab “salamun” (ko) adeba tun-tun gi 

coa nak kenal. 

26. Mako si aleu ngen diem-diem menemeu 
kluargone, sudo o ne minne daging anak 
sapei gemuk (gi seniem) 

27. Sudo o nidang ne ngen udi, Ibrahim made 
cak silakan ko emu’e” 

28. Tapi udi coa lak emu’e, kerno o Ibrahim 
meraso saben teadep udi. Udi maeak: “ 
jibeak ko saben,ngen udi milie kabar gi 
riang ngen si ngen (leherne) do anak di 
alim (Ishak). 

29. Sudo o perpuan ne teko mekik 
(tebengong) sudo o tempak papadewek, 
si madeak: “(uku adeba) selawie tuei gi 
manoa”. 

30. Udi madeak “awei oba Tuhannu 
memfirmankan “sebeneane si ba gi maha 
bijaksana igei maha namen”. 

 

 

 

 

 

 

 

 

 

       

                     

                

                    

          

                     

            

                 

        

 

 


